
په هېــواد کــې د توکو د نرخــونو او کیفیت 

پر کنټــرول ټینــګار وشو

۳مه صفحه

۲مه صفحه

د اړمنـو هېــوادوالو د لاسنــیوي ځانګــړې 

اوونــۍ ونمانځــل شوه

د ریاســـت الوزراء اقتصـــادي مرســـتیال مـــحترم ملا 

عبدالغني برادر اخوند د ۱۴۰۵ کال د میزان میاشتې په 

۲۱مه نېټه د پېښـــو د خطرونو کمولو نړیوالې ورځې په 

نمانځغونډه کې ګډون وکړ. د ریاست الوزراء اقتصادي 

مرستیال وویل چې تېر کال افغانستان د طبیعي پېښو 

او اقلیمـــي بدلونونو لکه زلزلو، موســـمي ســـیلابونو او 

وچکالیو له امله له سخت ټولنیز او اقتصادي زیان سره 

مخ شـــو او د  زېربناوو د تخریـــب ترڅنګ یې خلکو ته 

زیات ځاني او مالي زیانونه اړولي. په اوســـمهال کې 

اقلیمـــي بدلون نه یوازې د افغانســـتان بلکې د نړۍ د 

مهمو چاپیریالي ستونزو څخه دی. د اقلیمي بدلونونو له 

امله د انسانانو له ژوند څخه نیولې بیا تر اقتصاد، کرنې، 

اوبو او طبیعي سرچینو پورې ټول اغیزمن شوي دي. د 

اقلیـــم بدلون د تودخې پر لوړېـــدو، د بارانونو د بڼې او 

شـــکل په بدلېدو، وچکالۍ، سېلابونو او دې ته د ورته 

نورو طبیعي پیښـــو د زیاتوالي لامل شوی دی. په تېرو 

څو کالو کې وچکالۍ، په بېلا بېلو ولایتونو او سیمو کې 

د ســـیلابونو راوتل او د رامنځته شـــویو زلزلو له امله نه 

یوازې هېوادوالو ته درانه مالي او ځاني زیانونه واوښتل، 

بلکې ترڅنګ یې د هېواد ځینې زیربناوې هم ویجاړې 

شوې دي.  دا په داسې حال کې ده چې افغانستان په 

نړیواله کچه د اقلیم په بدلـــون کې هیڅ ډول ونډه نه 

لري، مګر له دې امله رامنځته شوې ستونزې ګالي.  د 

پېښو د خطرونو کمولو نړیوالې ورځې په نمانځغونډه کې 

مـــحترم ملا صاحـــب دې ټکي ته په اشـــارې وویل، 

افغانستان د شین کوریزو ګازونو په خپرولو او د نړیوال 

اقلیم په تخریب کې هېڅ ونډه نه ده اخیســـتې، خو د 

نړۍ او په ځانګړې توګه د لویو صنعتي او تولیدي 

هېوادونو د شـــین کوریزو ګازونو لـــه خپرولو څخه په 

مسلســـله توګه متضرر شـــوی دی. افغانستان تر دې 

مهاله د صنعت ســـکټور هغې کچې ته نه دی رسیدلی 

چې پر اقلیمي بدلون دې اغېزه وکړي. یا دې هم شین 

کوریـــز ګازونه فضا ته ازاد کړي. ولې اوســـمهال دغه 

هېواد د هغو لســـو هېوادونو په کتـــار کې راځي چې د 

اقلیم بدلون له امله ډېر زیانمنېدونکي دي. سره له دې 

چې اسلامي امارت د چاپیریال خوندي ســـاتلو له پاره 

خپلې هلې ځلې جاري ساتلي دي. د ځنګلونو بیا احیا، 

د طبیعي سرچینو لکه د اوبو ســـم مدیریت ته یې مخه 

کړې او د طبیعي پیښو پر وړاندې یې چمتوالی نیولی، 

خو سره له دې هم د چاپیریالي او اقلیمي بدلون له امله 

د راولاړو شویو ستونزو له امله په بېلا بېلو سکټورونو کې 

ستونزې رامنځته شوې دي. دا هغه څه دي چې کولای 

شي پر اقتصادي پرمختګ ناوړه اغیزه وکړي.  نو په کار 

داده چې نړیواله ټولنه په دې برخه کې له افغانســـتان 

سره مرسته وکړي. د ریاست الوزراء اقتصادي مرستیال 

هم دې خبرې ته اشـــاره کړې او ویلي یې دي، چې د 

طبیعي پېښـــو او اقلیمي بدلونونو د زیانونو د کمولو په 

موخه لازمه ده، چې افغانستان نړیوالو مالي او تخنیکي 

مرستو ته عادلانه لاسرسی ولري او دا یې حق دی. که 

چیرې نړیواله ټولنه په دې برخه کې مرســـته وکړي، نو 

بیا د دې امکان شـــته چې کـــه د اقلیمي بدلون څخه 

راولاړې شوې ستونزې په بشپړ ډول له منځه ولاړې نه 

شي نـــو تر ډېره بریده به هوارې شي. دا بیا خپله د دې 

امکان برابروي چې هېوادوال نه یوازې له مالي او ځاني 

زیانونـــو څخه خوندي پاتـــې شي، بلکې پر مټ به یې 

اقتصادي برخه کې هم پرمختګونه رامنځته شي.

د اقتصـــادي او ټـولنيـــزو مسايلـــــو په بـــــرخـه کې 

د رياست الـــوزراء اقتصادي معاونيت پنځلس ورځــنۍ

په هېواد کې د توکو د نرخونو او کیفیت پر کنټرول ټینګار وشو

د ولایتونو د کټګوریو پر اســاس د صنعتي پارکونو د ځمکو 
لپاره قیمتونه وټاکل شول

د ریاست الوزراء اقتصادي مرســـتیال محترم ملا عبدالغني 

برادر اخوند په مشرۍ د اقتصادي کمېسیون ځانګړې غونډه 

(سه شنبه)، د ۱۴۰۵ کال د میزان میاشتې په ۲۸مه نېټه، په 

مرمرینه ماڼۍ کې جوړه شـــوه. په غونډه کې په هېواد کې د 

توکو د نرخونو او کیفیت پر کنټرول مفصل بحث وشو. د 

موضوع له هراړخیزې ارزونې وروســـته پرېکړه وشوه، چې په 

ولایتونو او ولسوالیو کې دې د صنعت او سوداګرۍ وزارت په 

مشرۍ د مستهلکینو جوړې شوې کمېټې د همدې وزارت له 

لوري د جوړ شوي لارښود په رڼا کې او په کابل ښار کې دې 

د کابل ښاروالۍ په مشرۍ جوړه شوې کمېټه د توکو د نرخونو 

د کنټرول په برخه کې خپل مسوولیت په لا جدي ډول ترسره 

کړي او د فعالیتونو راپورونه دې د تعرفې کمېټې ته وخت پر 

وخت وړاندې کوي. همدارنګه، د توکو د کیفیت د کنټرول په 

برخه کې پرېکړه وشـــوه، چې د هېواد په سوداګریزو بندرونو 

کـــې دې د عامې روغتیا وزارت د خوړو او درملو معینیت او د 

وارداتي توکو د کیفیت د کنټرول په برخه کې دې د معیار او 

کیفیت اداره خپل فعالیتونه لا پياوړي کړي. د دې ترڅنګ 

دې د تعرفـــې کمېټه په هغه صورت کې پـــر وارداتي توکو 

تعرفې زیاتې کړي، چې په کور دننه د ورته داخلي تولیداتو د 

کمیت د اثبات تر څنګ کیفیت هم پر منل شوو معیارونو برابر 

وي. دغه راز، د تعرفې کمېټې ته سپارښـــتنه وشوه چې په 

بازارونـــو کې د توکو د نرخونو او کیفیت د کنټرول په موخه د 

اړونـــدو کمېټو او خپلـــو فعالیتونو راپورونـــه وخت پر وخت 

اقتصادي کمېســـیون تـــه وړاندې کړي. سربېـــره پر دې، 

اقتصادي کمېسیون پرېکړه وکړه، چې که چېرې یو څوک له 

ټاکل شـــوو نرخونـــو او د کیفیت په برخه کې له منل شـــوو 

معیارونو سرغړونه کوي، نو د نافذه قوانینو، اصولو او مقرراتو 

په رڼا کې دې ورسره چلند وشي.

د ریاست الوزراء اقتصادي مرســـتیال محترم ملا عبدالغني 

برادر اخوند په مشرۍ د اقتصادي کمېسیون نوبتي غونډه د 

۱۴۰۵ کال د میزان میاشتې په ۲۱مه نېټه په مرمرینه ماڼۍ 

کې جوړه شوه. غونډې ته د ولایتونو د کټګوریو پر اساس د 

صنعتي پارکونو د ځمکو د قیمتونو ټاکلو په تړاو د ټاکل شوې 

کمېټې راپور وړاندې او تایید شو. د راپور پر اساس، د لومړۍ 

کټګورۍ ولایتونو لپـــاره د صنعتي پارکونـــو د هر مترمربع 

ځمکې قیمت ۱۵۰ افغانۍ، د دویمې کټګورۍ ولایتونو لپاره 

۱۰۰ افغانۍ او د درېیمې کټګورۍ ولایتونو لپاره ۵۰ افغانۍ 

وټاکل شو. همداراز، د اقتصادي کمېسیون دې غونډې ته د 

تعرفې کمېټې د ۱۴۰۴ کال د وروستیو شپږو میاشتو راپور هم 

وړاندې او تایید شـــو. د راپور له مخـــې، د تعرفې کمېټې د 

۱۴۰۴ کال په وروســـتیو شپږو میاشتو کې د هېواد د داخلي 

بازارونو د وضعیت له ارزونې وروسته پر هغو وارداتي توکو په 

تدریج سره تعرفه زیاته کړې، چې هغه په کور دننه تولید او د 

داخلي بازارونو اړتیا پوره کولی شي. اقتصادي کمېســـیون د 

کورنیو تولیداتو د ملاتړ، د صنعت د پياوړتیا او ځان بسیاینې 

ته د نږدې کېدو په موخه د تعرفې کمېټې فعالیتونه وستایل 

او پرېکـــړه یې وکړه، چې په بازارونو کې د قیمتونو د کنټرول 

کمېټه دې هم خپل مسوولیت په جدي ډول ترسره او وخت 

پـــر وخت دې راپـــور د تعرفې کمېټې لـــه لارې اقتصادي 

کمېسیون ته وړاندې کړي. د غونډې په پای کې د یوشمېر 

تعقیبي موضوعاتو راپورونه هـــم وړاندې او په اړه یې اړوندو 

ادارو ته لازمې لارښـــوونې وشـــوې. پورته پرېکړې د نهايي 

تصمیم نیونې په موخه د عالیقدر امیرالمؤمنین شیخ صاحب 

حفظه الله تعالی دفتر ته واستول شوې.

د اړمنو هېوادوالو د لاسنیوي ځانګړې اوونۍ ونمانځل شوه

د ریاست الوزراء اقتصادي مرســـتیال محترم ملا عبدالغني 

برادر اخوند د ۱۴۰۵ کال د میزان میاشـــتې په ۲۶مه نېټه د 

افغاني سرې میاشـــتې ټولنې له لوري د اړمنـــو هېوادوالو د 

لاسنیوي په موخه د ځانګړې اوونۍ د نمانځلو په مناسبت 

جوړو شوو مراسمو کې ګډون وکړ. محترم ملا عبدالغني برادر 

اخوند غونډې ته په وینا کې د افغاني سرې میاشتې ټولنې له 

مســـوولینو مننه وکړه، چې د طبیعي پېښو پرمهال له زیانمن 

شوو هېوادوالو، هېواد ته د راستنېدونکو افغانانو او د سوري 

زړه پر ناروغۍ د اخته ماشومانو سره یې د هغوی د اړتیاوو له 

مخې په خپل وخت مرستې کړې دي. محترم ملا صاحب د 

اړمنو هېوادوالو لاسنیوی یوازې د افغاني سرې میاشتې ټولنې 

مسوولیت ونه باله، بلکې پر ټولو شتمنو هېوادوالو، سوداګرو، 

پانګوالو، خیریه او نړیوالو بشري بنسټونو یې هم غږ وکړ، چې 

لـــه دې ټولنې سره مرســـتې او عملي همـــکارۍ وکړي. د 

ریاست الوزراء اقتصادي مرستیال وویل، ډېری هېوادوال په 

هېواد کې د وروســـتیو وچکالیو، موسمي سیلابونو، زلزلو او 

هېواد ته د زرګونو کورنیو د جبري راستنېدو له امله له سخت 

اقتصادي او بشري ناورین سره مخ شـــوي او دې ستونزو ته 

رســـېدنه جدي پاملرنې ته اړتیا لـــري. محترم ملا عبدالغني 

بـــرادر اخوند د ملګرو ملتونو له مرســـتندویه پلاوي (یوناما) 

وغوښتل چې د افغانستان په اړه د عیني واقعیتونو په پام کې 

نیولو سره په بـــې طرفه توګه تحلـــیلي راپورونه نشر کړي. 

محترم ملا صاحب زیاته کړه، دا عادلانه نه ده چې د یوناما 

له لوري په نشرېدونکو راپورونو کې د افغانستان اقتصادي او 

امنیتي لاســـته راوړنې نادیده نیول کېـــږي او د یو مقابل او 

متخاصم طرف په څېر په منفي ابعادو پسې ګرځي.

د پېښو د خطرونو کمولو نړیواله ورځ ونمانځل شوه

د ریاســـت الوزراء اقتصادي مرستیال محترم ملا عبدالغني 

برادر اخوند د ۱۴۰۵ کال د میزان میاشتې په ۲۱مه نېټه د 

پېښـــو د خطرونو کمولو نړیوالې ورځې په نمانځغونډه کې 

ګـــډون وکړ. محترم ملا عبدالغني بـــرادر اخوند په همدې 

مناسبت جوړو شوو مراسمو کې له هرڅه وړاندې د نړۍ ټولو 

هغو خلکو او په ځانګړې توګه د افغانســـتان هغو کورنیو ته 

یوځل بیا د تسلیت او غم شریکۍ مراتب وړاندې کړل، چې 

د طبیعي پېښو له امله یې د کورنۍ غړي له لاسه ورکړي او 

مالي او اقتصادي زیانونه ورته رســـیدلي. د ریاست الوزراء 

اقتصادي مرستیال وویل چې تېر کال افغانستان د طبیعي 

پېښـــو او اقلیمي بدلونونو لکه زلزلو، موســـمي سیلابونو او 

وچکالیو له امله له سخت ټولنیز او اقتصادي زیان سره مخ 

شـــو او د ملي زېربنا د تخریـــب ترڅنګ یې خلکو ته زیات 

ځاني او مالي تلفات اړولي. محترم ملا صاحب زیاته کړه، 

افغانستان د شنو خونو د ګازونو په خپرولو او د نړیوال اقلیم 

په تخریب کې هېڅ ونډه نه ده اخیســـتې، خو د نړۍ او په 

ځانګـــړې توګه د لویو صنعتي او تولیدي هېوادونو د شـــنو 

خونو ګازونو له خپرولو څخه په مسلسله توګه متضرر شوی. 

د ریاســـت الوزراء اقتصادي مرستیال وویل: «دا د نړیوال 

اقلیمي عدالت له اصولو سره هېڅ ســـمون نه خوري چې د 

ســـتونزې په رامنځته کولو کې ونډه ونـــه لرو، خو درنې او 

ســـختې پایلې یې وزغمو او د نورو له امله د رامنځته شوي 

تخریب بیه پرې کړو.» محترم ملا عبدالغني برادر اخوند له 

نړیوالې ټولنې، ملګرو ملتونو او اړوندو ټولو اقلیمي بنسټونو 

وغوښـــتل، چې د اقلیمي بدلونونو پر وړاندې مبارزه باید له 

هېڅ ډول سیاسي ملاحظاتو سره ونه تړل شي. محترم ملا 

صاحـــب وویل، اقلیمي بدلونونه ټولو ته ضرر رســـوي او د 

نړیوال اقلیم ساتنه بې له کومې استثناء د ټولو هېوادونو ګډ 

مسوولیت دی او ټول هېوادونه ترې متاثره دي. بناً دغه ګډ 

د پانګونې بین الوزارتي کمېټې غونډه جوړه شوه 

د پانګونې بین الوزارتي کمېټې نوبتي غونډه د ۱۴۰۵ کال د 

تلې میاشتې په ۱۴مه نېټه په مرمرینه ماڼۍ کې جوړه شوه. 

غونډې ته د جوزجان ولایت په مرکز شبرغان کې د ښاروالۍ 

اړوند پر ځمکه د سوداګریز مارکېټ جوړولو طرحه وړاندې 

شـــوه. له بحث وروسته ټاکل شوې کمېټې ته دنده وسپارل 

شـــوه چې دا طرحه په هر اړخیز ډول وڅیړي او خپل راپور د 

پانګونـــې بین الوزارتي کمیټې ته وړانـــدې کړي. دغه راز، 

غونډې ته د هلمند ولایت د مرکز لښکرګاه په لومړۍ ناحیه 

کې د اوبـــو او انرژۍ وزارت اړوند پر ځمکه د اســـتوګنیز او 

سوداګریز مرکز جوړولو طرحه د بحث لپاره وړاندې شوه. له 

بحث وروسته ټاکل شوې کمېټې ته دنده وسپارل شوه څو دا 

طرحه د عالیقدر امیرالمؤمنین شیخ صاحب حفظه الله د حکم 

مطابق ترتیب او بیا یې د پانګونـــې بین الوزارتي کمیټې ته 

وړاندې کړي.

له پېښو سره د مبارزې د چمتووالي ادارې لومړیتوبونه له تمویلوونکو او 
نړیوالو موسسو سره شریک شول

د ریاســـت الوزراء اقتصادي معاونیت د عامه اړیکو ریاست په 

مشرۍ د ۱۴۰۵ کال د میزان میاشـــتې پـــه ۲۳مه نېټه په 

مرمرینه ماڼۍ کې د تمویلوونکو، نړیوالو موسسو، ملګرو ملتونو 

او پراختیايي شریکانو له استازو سره د افغانستان د سکټوري 

ادارو د لومړیتوبونـــو شریکولو پنځمه غونډه جوړه شـــوه. په 

غونـــډه کې له پېښـــو سره د مبـــارزې د چمتـــووالي ادارې 

لومړیتوبونـــه له تمویلوونکو او نړیوالو موسســـو سره شریک 

شول. دغه لومړیتوبونه د ټول هېواد په کچه د استنادي 

دیوالونو جوړولو، له پېښو څخه وړاندې د خبرتیا د سیسټمونو 

رامنځته کولو، له ماینونو او چاودېدونکو توکو څخه د ســـیمو 

پاکولو، د پېښو او چاودېدونکو توکو په اړه هېوادوالو ته د عامه 

پوهاوي ورکولو، د پېښـــو پر مهال د لومړنیو مرستو رسولو او 

همدارنګه د پېښو د مدیریت او یوشمېر نورو برخو اړوند وو. دا 

لومړیتوبونه د افغانســـتان د اقلیمي او موســـمي وضعیت پر 

بنسټ مشخص شـــوي، څو راتلونکې مرستې او پراختیايي 

همکارۍ تر ممکنه حده د همدې لومړیتوبونو په چوکاټ کې 

تنظیم او همغـــږې شي. د تمویلوونکو بنســـټونو او نړیوالو 

موسسو استازو له پېښـــو سره د مبارزې د چمتووالي ادارې د 

لومړیتوبونو شریکول خورا مهم وبلل او څرګنده یې کړه، چې 

په دې سره به دوی وکولای شي خپلې راتلونکې همکارۍ د 

همدغـــو لومړیتوبونو په رڼا کې تنظیـــم، د تر ګواښ لاندې 

افغانانو ژوند خوندي او د پېښو رامنځته کېدو پرمهال زیانمن 

شوو کسانو ته په وخت مرستې ورسول شي. له تمویلوونکو او 

نړیوالو موسسو سره د افغانستان اسلامي امارت د سکټوري 

ادارو د لومړیتوبونو شریکول به د هېواد لومړیتوبونه له منابعو، 

مرستې به له اړتیاوو او پراختیا به له واقعي پایلو سره منظم او 

همغږې کړي.

اولویت های وزارت زراعت، آبیاری و مالداری با تمویل کنندگان و 
مؤسسات بین المللی به اشتراک گذاشته شد

چهارمین نشســـت شریک  ســـاختن اولویت هـــای ادارات 

ســـکتوری افغانســـتان بـــا نماینـــدگان تمویل کنندگان، 

مؤسســـات بین المللـــی، ســـازمان ملل متحـــد و شرکای 

انکشافی، به رهبری ریاست روابط عامه معاونیت اقتصادی 

ریاســـت الوزراء، (دوشـــنبه)، ۲۰ میـــزان ۱۴۰۵، در قصر 

مرمرین برگزار گردید. در این نشســـت، اولویت های وزارت 

زراعت، آبیاری و مالداری با تمویل کنندگان و مؤسســـات 

بین المللی به اشتراک گذاشته شد. این اولویت ها در 

بخش های ســـاخت و توســـعه زیربناهای زراعتی در سطح 

کشور، میکانیزه سازی تحقیقات در سکتور زراعت، حمایت 

و تقویت معیشت بدیل برای کوکنار و سایر نباتات ممنوعه، 

بازسازی سیســـتم های آبیاری، افزایش حاصلات زراعتی، 

ارائـــه خدمات مالـــداری و صحت حیوانـــی، نگهداری و 

پروســـس محصـــولات زراعتی، ارتقای ظرفیت مســـلکی 

دهاقین و شماری دیگر از بخش ها مشخص شده اند. این 

اولویت ها بر اساس نیازهای واقعی افغانستان تعیین 

شـــده اند تا کمک ها و همکاری های انکشافی آینده تا حد 

امـــکان در چارچوب همین اولویت هـــا تنظیم و هماهنگ 

شـــوند. نمایندگان نهادهـــای تمویل کننده و مؤسســـات 

زراعت،  وزارت  اولویت هـــای  بین المللی، شریک ســـاختن 

آبیاری و مالداری را بسیار مهم دانسته و اظهار داشتند که 

از ایـــن طریق می تواننـــد همکاری های آینـــده خود را با 

درنظرداشـــت همین اولویت هـــا تنظیم و تطبیـــق کنند. 

امارت  ادارات ســـکتوری  اولویت هـــای  شریک ســـاختن 

اسلامی افغانستان با تمویل کنندگان و مؤسسات بین المللی، 

به هماهنگی اولویت های کشور با منابع، کمک ها با نیازها 

و توسعه با نتایج واقعی کمک خواهد کرد.

مســـوولیت ګډې همکارۍ ته اړتیا لري. د ریاست الوزراء 

اقتصادي مرســـتیال ټینګار وکړ، چې د طبیعي پېښـــو او 

اقلیمي بدلونونـــو د زیانونو د کمولو په موخه لازمه ده، چې 

افغانســـتان نړیوالو مـــالي او تخنیکي مرســـتو ته عادلانه 

لاسرســـی ولري او دا یې حق دی. مـــحترم ملا عبدالغني 

برادر اخوند له نړیوالې ټولنې وغوښـــتل، چې له افغانستان 

سره د هوا پېژندنې د عصري وسایلو، له پېښو څخه د 

وړاندې خبرتیا د سیسټمونو، د ژغورنې د پرمختللو تجهیزاتو 

او د تخنیکـــي ظرفیتونو په پیاوړتیا کـــې عملي همکاري 

وکړي. محترم ملا صاحب وویـــل، چې اسلامي امارت د 

طبیعي پېښـــو پر وړاندې د مقاومت لرونکو معیاري ودانیو 

جوړولو، د اوبـــو د مهار په برخه کې د معیاري اســـتنادي 

دیوالونو او د ځنګلونو د ساتنې او بیا احیاء په برخه کې د پام 

وړ هڅې کړې دي او دې ته به په مسلسله توګه دوام 

ورکـــوي. محترم ملا عبدالغني بـــرادر اخوند په پای کې د 

پېښـــو پر وړاندې د چمتووالي له عمومـــي ادارې، نړیوالو 

مرستندویه بنسټونو او افغان سوداګرو او پانګوالو مننه وکړه، 

چې د زیانمن شوو کورنیو لاسنیوی یې کړی او د سرپناه په 

جوړولو او د اړتیا وړ توکو په برابرولو کې یې ورسره همکاري 

کړې ده.

افغانستان با داشتن موقعیت جغرافیایی استراتیژیک، منابع 

طبیعـــی فـــراوان و امکانات بالقـــوه سرمایه گـــذاری، در 

بخش های مختلـــف فرصت های مناســـب و خوبی برای 

سرمایه گذاری دارد. یکی از این بخش ها، ســـکتور صحت 

است. سکتور صحت از جمله ســـکتورهای بسیار مهم در 

زمینه حفظ سلامـــت روانی و فیزیکی انســـان ها به شمار 

می رود. دسترســـی به صحت و خدمـــات صحی در عصر 

حاضر، از شـــاخص های اساســـی برای سنجش کیفیت و 

معیار زندگی جوامع بشری محســـوب می شـــود. توســـعه 

خدمات صحی معیاری و سیستم صحت، از عوامل عمده 

پیشرفت کشـــورها اســـت. از همین رو، ارائـــه خدمات و 

ســـهولت های صحـــی باکیفیـــت و مناســـب، در صـــدر 

اولویت های هر کشور جهان قرار دارد.

در افغانســـتان، فرصت هـــای متعـــدد و مناســـبی برای 

سرمایه گذاری در ســـکتور صحت وجود دارد که مهم ترین 

آن ها عبارت اند از:

 - سرمایه گـــذاری در زیربناهای صحـــی به منظور 

صحی؛ خدمات  گسترش 

بهبـــود و توســـعه  - سرمایه گـــذاری در بخـــش 

صحی؛ خدمات 

مراکز صحی؛ تجهیز  بخش  در  - سرمایه گذاری 

- سرمایه گـــذاری در بخـــش تحقیقـــات به منظور 

صحی؛ سیستم های  بهبود  و  دوا  توسعه 

تولید دوا؛ - سرمایه گذاری در بخش 

- سرمایه گذاری در بخش لابراتوارها و تکنالوژی طبی؛

- سرمایه گذاری در مراکز ارائه مشوره های روانی؛

- سرمایه گذاری در مراکز تشـــخیصیه، کفتریاها و 

موتر. توقف گاه های 

را  می توانند طرح هـــای خود  تمامـــی سرمایه گـــذاران 

به منظـــور سرمایه گـــذاری در ایـــن بخش، بـــه کمیته 

سرمایه گذاری بین الوزارتی تحت چتر معاونیت اقتصادی 

ریاست الوزراء ارائه کنند.

فــرصت های سـرمایه گــذاری در سکتـور صحـت

۷رهنمود سرمایه ګذاری 
بخش

طبیعي پېښــې د انســانانو ژوند، اقتصادي فعالیتونه او 

عامه زېربناوې له جدي ګواښونو سره مخ کوي. زلزلې، 

ســیلابونه او وچکالۍ نه یوازې ځــاني او مالي زیانونه 

اړوي، بلکې د هېوادونو د اقتصادي او ټولنیز پرمختګ 

بهیر هم اغېزمنوي. افغانســتان د اقلیمــي بدلونونو او 

طبیعي پېښــو له اغېزو سره مخ هېواد دی چې هر کال 

یې د خلکــو په ژوند، کرنې او اقتصــادي سرچینو ناوړه 

اغېزې پرېوځي. د پېښو د خطرونو کمولو نړیوالې ورځې 

اقلیمي بدلونونه او د افغانستان اقتصادي زیانونه
په مناسبت د ریاست الوزراء اقتصادي مرستیال، محترم 

ملا عبدالغنــي بــرادر اخونــد، د ۱۴۰۵ کال د میــزان 

میاشــتې په ۲۱مه نېټه، په جوړو شــویو مراسمو کې د 

طبیعي پېښــو د زیانونو د کمولو، د اقلیمي عدالت او له 

افغانستان سره د نړیوالې همکارۍ پر اړتیا ټینګار وکړ. 

د مــحترم ملا صاحــب څرګندونــې د طبیعي پېښــو پر 

وړانــدې د چمتووالي او د هېواد د اقتصــادي او ټولنیز 

ثبات د ساتنې اهمیت څرګندوي.

افغانستان په تېرو کلونو کې د زلزلو، موسمي سیلابونو 

او وچکالیو له امله له ګڼو ځاني او مالي زیانونو سره مخ 

شــوی دی. د کورونو او عامه تأسیســاتو ویجاړېدل، د 

کرنیــزو ځمکو تخریب، د اوبو د سرچینو کمښــت او د 

خلکــو د عایداتو له لاســه ورکول د دغو پېښــو مهمې 

پایلې دي. دا زیانونه د کورنیو اقتصادي وضعیت 

زاهد خان

نړیواله همکاري او اقلیمي عدالت
د طبیعـي پېښـو د زیانـونـو کمـول؛

د پېښــو د خطرونو کمولو هڅې کمــزوری کــوي او د بیارغونــې لپــاره د پــام وړ مالي 

سرچینو ته اړتیا رامنځته کوي. د افغانســتان د اقتصاد 

یــوه مهمه برخه پر کرنه، مالــدارۍ او طبیعي سرچینو 

ولاړه ده. له همدې امله وچکالي او د ورښتونو په کچه 

او وخــت کې بدلون د کرنیزو محصولاتــو او د کلیوالو 

کورنیو پر معیشــت مســتقیم اغېز کــوي. همدارنګه، 

سیلابونه کرنیزې ځمکې، د اوبو لګولو شبکې، پلونه او 

ســړکونه تخریبوي او د اقتصــادي فعالیتونو د دوام پر 

وړانــدې خنډونــه رامنځتــه کــوي. د ریاســت الوزراء 

اقتصادي مرســتیال څرګنده کړه چې افغانستان د شنو 

خونــو د ګازونو په خپرولو او د نړیوال اقلیم په تخریب 

کــې د پام وړ ونــډه نه لري، خو د اقلیمــي بدلونونو له 

اغېزو زیان وینــي. محترم ملا عبدالغني برادر اخوند د 

اقلیمــي عدالت پر اصل ټینګار وکړ. هغه اصل چې له 

مخې یــې د اقلیمي بدلونونو پر وړانــدې د مبارزې په 

برخــه کې باید د هېوادونو ونډه، وړتیاوې او اړتیاوې په 

پام کې ونیــول شي. اقلیمي بدلونونــه د یوه هېواد په 

پولو کې نه محدودېږي. له همدې امله د نړیوال اقلیم 

ســاتنه ګــډ مســوولیت او همغږۍ تــه اړتیا لــري. د 

ریاســت الوزراء اقتصادي مرســتیال له نړیوالې ټولنې، 

ملګرو ملتونو او اړوندو اقلیمي بنسټونو وغوښتل چې د 

اقلیمي بدلونونو پر وړاندې مبارزه له سیاسي ملاحظاتو 

سره ونــه تــړي او افغانســتان تــه د اړتیــا وړ مالي او 

تخنیکي مرستو ته عادلانه لاسرسی برابر کړي.

د طبیعــي پېښــو د زیانونــو کمول یوازې د پېښــې له 

نــه  تــه  رســولو  مرســتو  وروســته  کېــدو  رامنځتــه 

محدودېــږي، بلکــې د خطرونو پېژنــدل، د مخنیوي 

تدابیــر، پر وخت خبرتیا او د ژغورنــې لپاره چمتووالی 

هــم پکــې شــامل دي. د ریاســت الوزراء اقتصادي 

مرستیال له نړیوالې ټولنې وغوښتل چې له افغانستان 

سره د هــوا پېژندنــې د عصري وســایلو، د پېښــو لــه 

رامنځته کېدو مخکې د خبرتیا د سیسټمونو، د ژغورنې 

د پرمختللو تجهیزاتو او د تخنیکي ظرفیتونو د پیاوړتیا 

په برخو کې عملي همکاري وکړي.

د هــوا پېژندنــې دقیــق معلومــات او د مخکې خبرتیا 

اغېزناک سیســټمونه د دې زمینــه برابروي چې خلک 

په وخت خبر شي او د ځاني او مالي زیانونو د مخنیوي 

لپاره لازم اقدامات ترسره کړي. همدارنګه، د زلزلو پر 

وړاندې د مقاومت لرونکو ودانیو جوړول، د سیلابونو د 

مســیرونو مدیریــت، د معیــاري اســتنادي دیوالونــو 

جوړول او د ځنګلونو ســاتنه د طبیعي پېښو د خطرونو 

پــه کمولــو کــې مهــم رول لــري. د ریاســت الوزراء 

اقتصــادي مرســتیال د طبیعــي پېښــو پــر وړاندې د 

مقاومــت لرونکو معیاري ودانیو جوړولو، د اوبو د مهار 

لپاره د استنادي دیوالونو جوړولو او د ځنګلونو د ساتنې 

او بیــا احیا په برخو کې د افغانســتان اسلامي امارت 

هڅو ته هم اشــاره وکړه. له بلې خوا، د طبیعي پېښو 

يـــــله پا

د طبیعي پېښــو د خطرونو کمول د هېوادوالو لپاره د 

ژونــد د خوندیتــوب، اقتصــادي ثبــات او دوامــدار 

پرمختګ له اساسي اړتیاوو څخه دي. د دې موخې 

ترلاســه کــول د مخنیــوي، چمتــووالي او بیارغونې 

لپاره منظمو اقداماتو او د امکاناتو اغېزناکې کارونې 

ته اړتیا لري. د ریاســت الوزراء اقتصادي مرســتیال 

څرګندونې د دې موضوع اهمیت روښــانه کوي چې 

د اقلیمــي بدلونونو پر وړانــدې مبارزه باید د نړیوالې 

همــکارۍ او عادلانــه مســوولیتونو پر بنســټ ولاړه 

وي. د اسلامــي امارت هڅــې، د عصري ټکنالوژۍ 

او تخنیکــي ظرفیتونــو پیاوړتیــا او د نړیوالې ټولنې 

عملي ملاتړ کولی شي د طبیعي پېښــو زیانونه راکم 

او د هېوادوالــو لپاره د خونــدي او باثباته ژوند زمینه 

برابره کړي.

مدیریــت د حکومت تر مســوولیتونو وراخــوا د خلکو 

پوهــاوي، د ســیمه ییزو ادارو همغږۍ او د خصوصي 

سکټور همکارۍ ته هم اړتیا لري. په همدې مناسبت 

د پېښو پر وړاندې د چمتووالي عمومي ادارې، نړیوالو 

مرســتندویه بنسټونو او افغان ســوداګرو او پانګوالو د 

هڅو ســتاینه وشــوه، چې له زیانمنو کورنیو سره یې د 

سرپناه او اړینو توکو په برابرولو کې مرســته کړې ده. 

د دغو مرســتو همغــږي او پر وخت رســول د زیانمنو 

خلکو د ستونزو په کمولو کې مهم دي.

د بهرنيو اسعارو بيې

د کابـــــل په شهزاده ســرای کې د افغانۍ 

پر وړاندې د بهرنيو اسعارو د نن ورځې بيې


